Calon MPP UPM tolak politik kepartian

KUALA LUMPUR 25 Sept. -
Kebanyakan pelajar Univer-
siti Putra Malaysia (UPM) ter-
masuk calon Pilihan Raya
Kampus Majlis Perwakilan
Pelajar (MPP) menolak politik
kepartian di universiti itu.

Tinjauan Utusan Malaysia
di universiti itu: mendapati,
rata-rata mereka mahukan
calon yang memperjuangkan
isu-isu- pelajar dan masalah |
dihadapi tanpa perlu meli-
batkan pihak-pihak luar.

Calon Fakulti Pengajian
Pendidikan, Mohd. Hanif
Hamzah, 25, berpendapat,
pelajar tidak perlu terlibat
dalam politik kepartian kerana ba-
nyak lagi isu dalaman perlu diper-
juangkan oleh wakil MPP.

“Politik kepartian hanya akan me-
nimbulkan masalah lain lebih-lebih
lagi jika mereka yang taksub. Justeru,
baik kita tidak membawanya dalam
pilihan raya kampus ini.

“Saya bertanding bagi membantu
kebajikan kami sebagai pelajar dengan
mendengar suara rakan-rakan menge-
nai masalah dan keperluan mereka un-

tuk dibantu,” katanya hari ini.

Bagi calon Fakulti Sains
Komputer dan Teknologi Mak-
lumat, Ong Beng Liang, 22,
politik kepartian tidak perlu
dibawa ke dalam pilihan raya
kampus kerana ia hanya akan
menimbulkan situasi rumit.

“Objektif pilihan raya kampus ini
bagi menjaga kebajikan pelajar dan
membantu menyelesaikan masalah
yang dihadapi. Politik kepartian ha-
nya menimbulkan situasi yang lebih
rumit,” katanya.

Calon dari Fakulti Perhutanan,
Ahmad Meseiry Abd. Hakim Amir,
21, pula berkata, pilihan raya kam-
pus harus berlangsung dalam sua-
sana harmoni dan tidak wajar di-

cemari dengan semangat dan sua-
sana politik kepartian.

“Politik kepartian tidak wajar di-
libatkan dalam pilihan raya kampus
kerana ia seharusnya berlangsung da-
lam suasana harmoni,” katanya.

Sementara itu, pelajar Fakulti
Ekonomi dan Pengurusan, Mirawati
Uswendi, 19, melihat pilihan raya
kampus adalah platform terbaik un-
tuk setiap mahasiswa mempelajari
proses demokrasi sebenar dalam
memilih pemimpin.

“Pemimpin yang dipilih adalah
dilihat dari segi tanggungjawab dan
berwibawa bagi menjaga hak-hak
dan kebajikan para pelajar. Justeru,
tidak perlu politik kepartian di si-
ni,” katanya.

PARA pelajar beratur menanti giliran memilih pemimpin Majlis Perwakilan Pelajar
Universiti Putra Malaysia di UPM, Serdang, semalam.



